
Врз основа на  член 130 став 2 и член 138 став 2 од Законот за заштита  и  спасување (�Службен 
весник на Република Македонија � бр.36/04 и 49/04) Владата на Република Македонија, на седница-
та одржана на  26.01.2006 година,  донесе 

 
У Р Е Д Б А 

ЗА ВИСИНАТА И НАЧИНОТ НА ОСТВАРУВАЊЕТО НА НАДОМЕСТОКОТ НА 
ГРАЃАНИТЕ ВО ИЗВРШУВАЊЕТО НА ПРАВАТА И ДОЛЖНОСТИТЕ ВО  

ЗАШТИТАТА И  СПАСУВАЊЕТО 
 

I. ОПШТА  ОДРЕДБА 
 

Член  1 
Со оваа уредба се определува висината на надоместокот на граѓаните повикани заради 

извршување на правата и должностите од областа на заштитата и спасувањето во врска со 
учеството во силите за заштита и спасување што ги формира Републиката, како и начинот 
на остварување на надоместокот на граѓаните повикани за извршување на правата и долж-
ностите од областа на заштитата и спасувањето. 

 
II. ВИСИНАТА И НАЧИНОТ НА ОСТВАРУВАЊЕТО НА НАДОМЕСТОКОТ НА ГРА-

ЃАНИТЕ ЗА ИЗВРШУВАЊЕ НА ПРАВАТА И ДОЛЖНОСТИТЕ ВО 
ЗАШТИТАТА И  СПАСУВАЊЕТО 

 
Член 2 

Висината на надоместокот за извршување на должностите во силите на заштитата и спасу-
вањето  изнесува: 
1. 
 
2. 
 
3. 
 
4. 
 
5. 
 
6. 
 

Командант на Главниот штаб за заштита и спасување  
 
Началник на Главниот штаб за заштита и спасување 
 
Помошници на началникот на Главниот штаб за заштита и 
спасување 
Командант на регионален штаб за заштита и спасување  
 
Началник на регионален штаб за заштита и спасување   
 
Помошници на началникот на регионален штаб за заштита и 
спасување 

240% 
230% 
220% 
200% 
190% 
 
180% 
170% 
150% 
 
130% 
 

7. 
8. 
9. 
 
 

Командир на чета  
Раководител на тим за брз одговор  
Командант на штаб за заштита и спасување во единиците 
на локалната самоуправа 

130% 
125% 
 
125% 
 

10 
 
 
 

Командант на штаб за заштита и спасување во трговските 
друштва, јавните претпријатија, установи и служби 

 
125% 

11. 
12. 
 
 

Заменик командир на чета 
Началник на штаб за заштита и спасување во единиците 
на локалната самоуправа 

13. 
 

Помошници на началникот на  штабот за заштита и спасу-
вање во единиците на локалната самоуправа 

 

14. 
15. 
16. 
 
 
17. 
18. 
19. 
20. 
21. 
 

Командир на вод 
Извршител во тим за брз одговор 
Членови на штаб за заштита и спасување во трговските 
друштва, јавни претпријатија, установи и служби 
Заменик командир на вод   
Командир на одделение  
Заменик командир на одделение 
Водител на екипа  
Извршител за административно �технички и оперативни 
работи 

120% 
120% 
 
120% 
120% 
120% 
115% 
115% 
 
110% 

 
Член 3 

Работодавецот каде што се вработени граѓаните од член 1 од оваа уредба, односно гра-
ѓаните кои вршат самостојна или професионална дејност поднесуваат барање за рефунда-
ција на паричниот надоместок исплатен на работникот за време на отсуството од работа 
заради извршување на правата и должностите од областа на заштитата и спасувањето. 
Барањето за рефундација од став 1 на овој член се поднесува до Дирекцијата за заштита 

и спасување -подрачна организациона единица за заштита и спасување од каде граѓанинот 
е упатен на извршување на должности во рок од 30 дена од денот на извршувањето на 
правата  и должностите во заштитата и спасувањето. 
Барањето за рефундација се поднесува на Образец број 1. 
Кон барањето за рефундација се приложува : 
- потврда од Фондот на пензиско и инвалидско осигурување на Македонија за основи-

цата за пресметување и наплатување на придонесите за пензиско и инвалидско осигурува-
ње за лицата  кои вршат самостојна или професионална дејност и      

- потврда од Дирекцијата за заштита и спасување - подрачна организациона единица за 
заштита и спасување за присуство на граѓанинот на вежба, обука и други активности. 
Надоместокот на плата за време на отсуството од работа поради извршување  на права-

та  и должностите од областа на заштитата и спасувањето се исплаќа од Дирекцијата за за-
штита и спасување во корист  на работодавецот каде што граѓаните се во работен однос, 
односно во корист на граѓанинот кој врши самостојна или професионална дејност. 
Пресметката и исплатата од став 5 на овој член ја врши работодавецот, односно граѓа-

нинот кој врши самостојна или професионална дејност. 
 

Член 4 
За остварување на надоместоците на граѓаните од член 1 на оваа уредба кои не се во ра-

ботен однос , не вршат самостојна или професионална  дејност , не примаат паричен надо-
месток по основ на невработеност или не остваруваат право на пензија, граѓаните даваат 
изјава на Образец број 2. 
Надоместокот  од став 1 на  овој член се исплаќа според Образец број 3. 
Пресметката на надоместокот се  врши со делење на основицата со 30 дена  и добиената 

дневница се множи со бројот на деновите за кои се исплаќа надоместокот. 
 

Член 5 
Разликата од надоместокот на платата, пензијата или другите парични примања на граѓа-

ните распоредени на должности во резервниот состав на силите за заштита и спасување до ви-

сината на платата на вработените во Дирекцијата за заштита и спасување, доколку надоместо-
кот е понизок од платата согласно член 129 од Законот за заштита и спасување се исплаќа на 
Образец бр. 4. 

 
Член 6 

Разликата од надоместокот на платата, пензијата или другите парични примања на гра-
ѓаните распоредени на должности во силите за заштита и спасување што ги формира Ре-
публиката, до висината на надоместокот за извршување на должностите во силите за за-
штита и спасување, доколку надоместокот на платата, пензијата или другите парични при-
мања е понизок од надоместокот за извршување на должностите во силите за заштита и спа-
сување согласно член 130 став 1 од Законот за заштита и спасување, се исплаќа според Обра-
зец број 5. 

 
Член 7 

Времето кое граѓаните го поминале во извршување на правата и должностите во заштитата и 
спасувањето се утврдува врз основа на евиденцијата на Дирекцијата за заштита и спасување - 
подрачната организациона единица за заштита и спасување која го извршила повикувањето и 
единицата каде граѓаните ги извршувале должностите во заштитата и спасувањето, (Образец 
број 6). 

 
Член 8 

За остварување на надоместокот на трошоците за превоз согласно член 131 став 2 од 
Законот за заштита и спасување, граѓаните приложуваат возни билети, односно даваат из-
јава на образец број 7, дека и покрај постоење на организиран јавен превоз, за доаѓање до 
местото на јавување кое е над 2,5 км, оддалечено од местото на живеење користеле сопс-
твено возило. Надоместокот на трошоците за превоз се исплаќа според Образец број 8. 
За остварување на надоместокот на трошоците за превоз направени со возило за прав-

ците во кои нема организиран јавен превоз согласно член 131 став 3 од Законот за заштита 
и спасување, граѓаните даваат изјава на Образец број 9.  

 
Член 9 

Надоместокот на дневните трошоци од став 4 на член 131 од Законот за заштита и спа-
сување се исплаќа според Образец број 10. 

 
Член 10 

За остварување на надоместокот на трошоците за сместување согласно член 131 став 5 
од Законот за заштита и спасување, граѓаните приложуваат сметка на стварните трошоци 
за сместување во хотели до �Б� категорија . 

 
Член 11 

Надоместокот за дополнително ангажирање во републичките сили за заштита и спасу-
вање, доколку на време на извршувањето на должностите се обезбедени бесплатен превоз, 
бесплатна исхрана и бесплатно сместување � ноќевање согласно член 132 од Законот за 
заштита и спасување, се исплаќа според Образец бр.11. 

  
Член 12 

За остварување на надоместокот на еднократна парична помош во случај на повреда и 
оштетување на организмот согласно член 134 од Законот за заштита и спасување, граѓани-
те поднесуваат писмено барање до Дирекцијата за заштита и спасување, кон кое приложу-
ваат наод, оцена и мислење од лекарска комисија. 

Член 13 
Надоместокот на еднократната парична помош во случај на смрт или загинување сог-

ласно член 133 од Законот за заштита и спасување и надоместокот за погребните и други 
трошоци согласно член 135 од Законот за заштита и спасување, ги исплаќа Дирекцијата за 
заштита и спасување на член од семејството на умрениот, односно загинатиот граѓанин со 
кој живеел во заедница, во рок од 10 дена од денот на добивањето на известувањето за на-
станатата смрт од подрачната организациона единица за заштита и спасување. 

 
Член 14 

Надоместокот на граѓаните ангажирани како предавачи во обуката за заштита и спасу-
вање согласно член 136 став 1 од Законот за заштита и спасување се исплаќа според Обра-
зец бр.12. 

 
Член 15 

Обрасците од број 1 до број 12 се составен дел на оваа уредба. 
 

III. ПРЕОДНИ И ЗАВРШНИ ОДРЕДБИ 
 

Член 16 
Со денот на  влегувањето во сила на оваа уредба престануваат да важат одредбите во 

членовите 1, 3, 4, 5, 6, 8, 10, 11, 12, 13, 14, 15 ,16, 17 и 18 од Уредбата за висината и начи-
нот на остварување на надоместоците на граѓаните во извршувањето на правата и должно-
стите во одбраната, кои се однесуваат на граѓаните повикани за извршување на права и 
должности во силите на цивилната заштита (� Службен весник на Република Македонија�  
бр.  25/ 2003), кои се однесуваат на силите на цивилната заштита. 

 
Член 17 

Оваа уредба влегува во сила наредниот ден од денот на објавувањето во �Службен  вес-
ник на Република Македонија�. 

 
   Бр. 19-136/1                           Претседател на Владата 

26 јануари 2006 година               на Република Македонија,  
      Скопје                       д-р Владо Бучковски, с.р. 

